
Ed. 139. Frumvarp
til laga um stofnun vátryggingarfélags fyrir fiskiskip.

Eins og það var samþykt við 2. umr. i Ed.

1- gr.
Landsstjórnin gengst íyrir þvi, að á stofn sé sett vátryggingarfélag með 

gagnkvæmri ábyrgð. Það nefnist »Samábyrgð íslands á fiskiskipum* og er í lög- 
um þessum nefnt »Samábyrgðin«. Það tekst á hendur:



a. Endurtrygging á alt að því «°/100 af tryggingarhæfu verði fyrir islenzk ábyrgð- 
arfélög báta og skipa þau, er sjálf taka þátt i áhættunni á 85/100 hlutum að 
minsta kosti af verði hinna innskráðu skipa og krefjast sjálfsábyrgðar á 85/100 
hlutum verðsins að minsta kosti.

b. Beina vátrygging á bátum og skipum, alt að 8/10 hlutum af tryggingarhæfu 
verði, venjulega þó því að eins, að bátar þessir eða skip eigi ekki kost á 
trygging í félögum þeim, er Samábyrgðin hefir á hendi endurtrygging fyrir.

c. Hagsmunatrygging á afla, veiðarfærum og útbúnaði, ef um algjörðan skiptapa 
er að ræða.

Félagið tekur eingöngu ábyrgð á þeim skipum og bátum, sem ætluð eru 
til fiskiveiða við ísland eða þjónustu við þær veiðar, eður og til flutninga 
við ísland.

2. gr.
Landssjóður ábyrgist með alt að 200,000 k r., að félagið 

fullnægi skuldbindingum sínum. Ef það getur ekki af eigin ramleik borgað 
skaðabætur, sem því er skylt að greiða, leggur landssjóður til það er á vantar, 
þó aldrei meir en áður nefnda upphæð.

Ef félagið hefir orðið að leita aðstoðar iandssjóðs til þess að greiða skaða- 
bætur, skal styrkur sá er það hefir þegið af landssjóði, að viðbættum 4% i 
árlega vöxtu, endurgreiddur smátt og smátt eftir þvi sem efni þess leyfa. Nú 
nemur fé það, sem lagt hefir verið fram af landssjóði, að meðtöldum vöxtum, 
meira en 20,000 kr., og skal þá gera vátryggjendum að greiða aukaiðgjald þann- 
ig, að það sem fram yfir er 20,000 kr., endurgjaldist landssjóði á 10 árum i sein- 
asta lagi, en ávalt skal gætt ákvæða 5. gr. um takmörk aukaiðgjalds. Af ábyrgð- 
arupphæð landssjóðs má þegar afhenda Samábyrgðinni alt að 20,000 kr. i starfs- 
fé, en greiða skal af þvi 4% árlega. Endurborga skal þetta fé þá er lagt hefir 
verið í fastan varasjóð 20,000 kr.

3- gr-
Reglugjörð Samábyrgðarinnar, ákvæði um flokkun, iðgjaldsgreiðslu og 

tryggingarakilyrði liggja undir samþykki stiórnarráðs íslands, og hefir það yfir- 
leitt eftirlit með störfum hennar, meðan ábyrgð landssjóðs stendur. Það er skil 
yrði fyrir því, að Samábyrgðin megi takast á hendur endurtrygging samkvæmt 
1. gr. a. fyrir innlent vátryggingarfélag, að stjómarráðið hafl samþykt reglugjörð 
þess félags; en samþykki veitir stjórnarráðið því að eins:

a ð starf félagsins verði talið hvila á tryggum grundvelli,
a ð féiagsmenn beri ábyrgð á skyldum félagsins, hver gagnvart öðrum, 

nema nægt hlutafé eða ábyrgðarfé sé til tryggingar þvi, að fullnægí*verði skuld- 
bindingum þess.

4. gr.
Samábyrgðin má eigi án endurtryggingar takast á hendur hærri ábyrgð 

en 15,000 kr. fyrir einstakt far og 5,000 kr. þá er um hagsmunatrygging er að 
ræða, á einstöku fari.



5. gr.
Vátryggjendur í Samábyrgðinni — hvort heldur eru einstakir menn eða 

vátryggingarfélög — ábyrgjast hver gagnvart öðrum, að hún standi í skilum. 
Þó nær skuldbinding þessi að eins til eigna þeirra, er vátrygðar eru þar, og 
það þannig, að ábyrgðin sé ákveðin i hlutfalli við þann hluta af vátrygðu verð- 
mæti, sem Samábyrgðin ber ábyrgð á án endurtryggingar hjá öðrum.

Eftir ábyrgðarskyldu vátryggjenda verður að eins gengið á þann hátt, að 
heimt séu inn aukaiðgjöld; og mega þau eigi hærri vera neitt ár en helmingur 
hins árlega iðgjalds fyrir þær eignir, er Samábyrgðin hefir eigi endurtrygt.

Nú gengur vátryggjandi úr Samábyrgðinni, og skal hann þá inna af 
hendi sinn hluta af skyldum þeim, er á hafa fallið áður, og eigi verða greiddar 
af eigum hennar.

6. gr.
Um greiðslu skaðabóta skal nánar ákveðið i reglugjörð Samábyrgðarinnar; 

meðan ábyrgð landssjóðs stendur, skulu þar jafnan fastákveðin þau atriði er nú 
skal greina:
a. Tjón, er eigi nemur 2% af tryggingarupphæðinni, verður eigi bætt, nema það 

fari fram úr 500 kr. á einstöku fari eða verðmæti hafi verið lagt í sölurnar 
af vátryggjanda hálfu til þess að komast hjá meiru tjóni, eða bjarga öðrum 
eigum vátrygðum i Samábyrgðinni.

b. Hafi vátryggjandi i sviksamlegum tilgangi tvitrygt hið sama, eöa hafi hann 
gjörst valdur að tjóni af ásetturáði eða fyrir vitavert hirðuleysi, er Samábyrgð- 
in laus allra mála um skaðabótaskyldu. Ef það sannast, að skipstjóri hafi af 
ásettu ráði eða fyrir vitavert hirðuleysi valdið tjóninu, má draga alt að því 
20% af skaðabótafénu. Þó skal Samábyrgðin ávalt skyld að greiða svo 
mikið af skaðabótunum sem þarf til að borga lán af almanna fé, þar með talin 
lán úr islenzkum bönkum og sparisjóðum, er veitt hafa verið í skipinu eða 
bátnum, enda nemi lánið eigi meira en helmingi tryggingarupphæðarinnar, 
og á Samábyrgðin þá endurgjaldskröfu á hendur þeim, er sekur er.

7 gr.
Halda skal sjóréttarpróf um hverskonar tjón, er skip biða af eldsvoða, 

eða af þvi að þau hlaupa á grynningar, stranda eða rekast hvort á annað, og 
skal aðalskrifstofu Samábyrgðarinnar gjörð vitneskja um það ef unt er, með 
nægum fyrirvara.

8. gr.
Þegar vátrygðar eignir eru veðsettar, nær veðrétturinn einnig til trygg- 

ingar fjárins.

9. gr.
Vátryggingariðgjaldið hvilir á hinum vátrygða farkosti og gengur i 2 ár 

fyrir veðskuldum.
Iðgjöld og virðingargjöld má taka lögtaki.
Þegar tilkynt hefir verið Samábyrgðinni, að vátrygt skip eða bátur sé í



veði fyrir láni af almanna fé, þar í talin lán islenzkra banka og sparisjóða, má 
eigi fella farkostinn úr trygging fyrir þá sök að iðgjöld séu eigi greidd, nema 
veðhafa hafi áður verið veittur hæfilegur frestur til að greiða iðgjöldin. Efþetta 
ákvæði verður tekið upp i reglugjörðir vátryggingarfélaga, er Samábyrgðin hefir 
á hendi endurtrygging fyrir, getur stjórnarráðið með auglýsing veitt þeim hlunn- 
indi þau er getur um í 1. og 2. málslið greinar þessarar.

10. gr.
öll skip og b itar, er vátrygð eru í Samábyrgðinni, eru skyld til að hjálpa 

hvert öðru úr háska, sömu hjálp skal og veita farkostum annara félaga, hafiþau 
og Samábyrgðin samið um að veita hvort öðru slíka hjálp. Borgunar fyrir hjálp- 
ina verður eigi krafist eftir venjulegum björgunarreglum, heldur skal hún ákveðin 
af stjórn Samábyrgðarinnar, eða ef þess er heldur óskað, af þeim, er hlut eiga 
að máli, og skal þá miða þóknunina við tilkostnað þann og fjártjón, sem hjálpin 
hefir bakað þeim, er veitti.

Þegar skip eru i háska stödd, skulu þau gera bending með fána, sem 
stjórn Samábyrgðarinnar segir nánara fyrir um. Þau mega eigi þiggja hjálphjá 
öðrum, nema eigi sé auðið að fá hjálp hjá skipum úr sama félagi sem 
þau eru i.

Stjórn S a m á b y r g ð a r i n n a r.

11- gr.
Samábyrgðin skal eiga heimili og varnarþing i Reykjavik og stjórnar henni 

nefnd þriggja manna. Einn þeirra er framkvæmdarstjóri og skipar stjórnarráðið 
hann til 5 ára i senn, en tveir eru gæzlustjórar. Annan þeirra kýs stjómarráðið 
fyrst í stað, en hinn kjósa hín innlendu vátryggingarfélög, er Samábyrgðin er í 
samvinnu við; i reglugjörðinni, þeirri sem nefnd er i 12. gr., má gera önnur 
ákvæði um kosning gæzlustjóranna.

Kosning gæzlustjóranna gildir um 3 ár i senn. Skulu þeir vera búsettir 
í Reykjavik eða þar í nánd og fá litilsháttar þóknun fyrir starfa sinn, er stjórn- 
arráðið ákveður. Þóknun þeirra og laun framkvæmdarstjóra greiðist af Sam- 
ábyrgðinni.

Stjórn félagsins skal áður mánuður er liðinn eftir hvern ársfjórðung senda 
stjórnarráðinu samandregið yfirlit yfir starf félagsins, og innan þriggja mánaða 
eftir lok hvers starfsárs skal hún senda stjórnarráðinu ársreikninginn með áritun 
endurskoðunarmanna.

Stjórnarráðið getur hvenær sem því lizt látið rannsaka allan hag félags- 
ins og ef nauðsyn krefur skipað yfir það tilsjónarstjórn.

Nánari ákvæði um stjórn félagsins skulu sett í reglugjörð þess. Til kostn- 
aðar við stofnun félagsins og stjórn leggur landssjóður því til 5,000 kr. á ári i 
fyrstu 5 árin.



12. gr.
Þegar félagið er orðið svo stórt, að ársiðgjöld þess auk endurtryggingar- 

iðgjalda fara fram úr 35,000 kr., og varasjóðurinn nemur meira en 50,000 kr., 
skál stjómarráðið semja nýja reglugjörð fyrir það, er veiti vátryggjendum meiri 
Urpráð yfir allri starfsemi þess, annaðhvort þannig, að fulltrúar þeirra komi sam- 
an á^légá eða skipað sé fulltrúaráð.

13. gr.
Ef félagið leggst niður, fellur tekjuafgangur þess til fiskiveiðasjóðs íslands.

14. gr.
Ágreining milli félagsiné og þeirrá vátryggingarfélaga, er í samvinnueru 

við það, eða vátryggjandi i þvi, skal leggja í gjörð, ef eigi nemur meiru en 1,000 
kr.; i gjörðardómirin kveður hver málsaðila einn mann, en stjómarráðið skipar 
einn dómenda úr yfirdómi landsins sem oddvíta.

Gjörðardómur skal háður í Reykjavík og segir oddviti fyrir umréttarfar- 
ið við hann.

En hin nánari ákvæði um gjörðardóminn skulu sett i reglugjörð félagsins.


